
Аннотация. Клинические проявления нарушений сна зависят от конкретного заболевания. 

В целом нарушения сна могут проявляться разнообразными клиническими проявлениями и 

обычно включают бессонницу, гиперсомнию или необычное поведение, связанное со сном. 

Раннее выявление основного расстройства сна имеет важное значение для предотвращения 

осложнений и последствий для здоровья. Подробный анамнез, режим сна и график работы 

имеют решающее значение для оценки. Получение полного списка лекарств (как прописан-

ных, так и безрецептурных) имеет важное значение при обследовании пациентов с наруше-

ниями сна. 

Ключевые слова: расстройство сна, бессонница, лекарства. 

Abstract. The clinical presentations of sleep disorders depend on the specific disease. In general, 

sleep disturbances can present with a wide range of clinical pictures and commonly include insom-

nia, hypersomnia, or unusual sleep-related behaviors. Early identification of the underlying sleep 

disorder is essential to prevent complications and health consequences. A detailed history, sleep 

habits, and work schedule are critical to the assessment. Obtaining a complete list of medications 

(both prescribed and over-the-counter) is essential in assessing patients with sleep disturbances. 

Keywords: sleep disorders, insomnia, drugs. 

ՔՆԻ ԽԱՆԳԱՐՈՒՄՆԵՐԸ ԵՎ ՆՐԱ ԴԺՎԱՐՈՒԹՅՈՒՆՆԵՐԸ 

Հռիփսիմե Սահակի Խաչատրյան 

ՀՀ ԳԱԱ Օրգանական և դեղագործական քիմիայի 

Մնջոյանի անվ․ Նուրբ օրգանական քիմիայի ինստիտուտի 

գիտատեխնոլոգիական կենտրոնի աշխատակցուհի, 
ՀՀ ԳԱԱ դեղագործական քիմիայի ամբիոնի 

գիտակրթական միջազգային կենտրոնի մագիստրանտ, 
ԳԱԱ ԳԿՄԿ ՈՒԳԸ նախագահ, 

Արարատի պետական բժշկական քոլեջի դասախոս, 
ք. Երևան, Հայաստանի Հանրապետություն 

Կ․գ․դ․, ՀՀ ԳԱԱ Օրգանական և դեղագործական քիմիայի 

Ամփոփագիր: Քնի խանգարումների կլինիկական դրսևորումները կախված են 

կոնկրետ հիվանդությունից: Ընդհանուր առմամբ, քնի խանգարումները կարող են 

դրսևորվել կլինիկական պատկերների լայն շրջանակով և սովորաբար ներառում են 

անքնություն: Բարդությունների հետևանքները կանխելու համար անհրաժեշտ է քնի 

խանգարման վաղ հայտնաբերումը: Մանրամասն պատմությունը, քնի սովորություն-

ները և աշխատանքային գրաֆիկը կարևոր են գնահատման համար: Դեղորայքի ամ-

բողջական ցանկի ձեռքբերումը (ինչպես նշանակված, այնպես էլ առանց դեղատոմսի) 

կարևոր է քնի խանգարումներ ունեցող հիվանդների գնահատման համար: 

Հիմնաբառեր՝ քնի խանգարումներ, անքնություն, դեղամիջոցներ: 

Ներածություն 

Չնայած քնի կարևոր նշանակությանը ֆիզիկական և մտավոր առողջության 

պահպանման և բարելավման գործում, շատ մարդիկ քնում են քնի ժամանակահատ-

վածից պակաս և տառապում են քնի խանգարումներից [3]: Որակյալ քունը կատա-

րում է մի քանի հիմնական կենսաբանական գործառույթներ մեր մարմնում՝ թույլ 

տալով պահպանել, վերանորոգել և կառուցել մարմինը: Եվ քնի քանակը, եվ քնի 

որակը կարող է բարելավել աճը, զարգացումը, հիշողությունը, քունը ազդում է մարմ-

նի յուրաքանչյուր համակարգի վրա [1]: Քնի մեջ կարևոր դեր է խաղում առօրյա վար-

քագիծը, շրջակա միջավայրի ազդեցությունը: Քնի խանգարման ժամանակ կարող է ի 

հայտ գալ հետևյալ գանգատները՝ ուշադրության կենտրոնացման դժվարություն՝ այն 

է ցրվածություն․ սա հիմնաքարային է, որի հիմնական պատճառը քնի պակասն է, երբ 

չի լրացվում քնի նորման: Քնի տարիքանին նորման կրտսեր դպրոցականների հա-

մար 11–13 ժամ է, իսկ միջին և բարձր տարիքային շեմի համար՝ 9–10 ժամն է: Եվ եթե 

մարդ ընդգծված քիչ է քնում վերոհիշյալ ցուցանիշներից՝ ապա առկա է պաթոլոգիա: 

Ուսումնասիրությունը ցույց է տվել անքնությամբ տառապող հիվանդների կյանքի 

որակի զգալի խախտում [4]: Քնի դժվարությունը կամ անքնության ախտանիշները 

ամենատարածված բժշկական գանգատներից են, որոնք ազդում են չափահաս բնակ-

չության գրեթե մեկ երրորդի վրա [2]: 

Հետազոտվող աշխատանքի նպատակն է բացահայտել քնի խանագարում ունե-

ցողների տարիքայն շեմը, քնի ռեժիմը, ինչպես նաև քնի դժվարությունները: 

Հետազոտությունների մեթոդները 

Ուսումնասիրություն է կատարվել քնի խանգարման վերաբերյալ: Կազմվել է 

Google Forms հարցաթերթ, որը պարունակում էր 9 հարց։ Հարցաշարին պատասխա-

նելու համար անհրաժեշտ էր գրեթե 3 րոպե պատասխանելու և ամբողջությամբ ստու-

գելու համար 9 հարցերը: Հարցումն իրականացվել է անանուն, որպեսզի հարցվողնե-

րը հնարավորինս անկեղծ լինեն պատասխանների մեջ։ Հարցման տևողությունը եղել 

է մեկ շաբաթ և հարցմանը մասնակից է եղել 133 քաղաքացի։ Հարցաթերթիկը որակա-

կան էր՝ այո/ոչ/չգիտեմ տարբերակներով, քանի որ այն հետազոտական բնույթ ուներ։ 

Հարցերը դասակարգվել են երեք տարբեր ոլորտների։ Առաջին մասի հարցերը դասա-

կարգվել են՝ ըստ սեռի, տարիքի և կրթական աստիճան: Երկրորդ մասի հարցերը վե-

րաբերվում էին քնի ռեժիմին, դժվարություններին: Երրորդ մասի հարցերը վերաբեր-

վում էին քնի խանգարման բացահայտմանը։ Հետազոտության արդյունքները ներկա-

յացված է դիագրամների տեսքով։ 

Հետազոտությունների արդյունքները 

Հարցաթերթիկի առաջին հարցով փորձել ենք պարզել հարցման մասնակիցնե-

րից, որ սեռի ներկայացուցիչներն են ավելի հաճախ ունենում քնի խանգարում։ Ըստ 

հարցման արդյունքների, իգական սեռի անձանց թիվը 118 (88,7%), իսկ արականը՝ 15 

(11,3 %) է: 

  

Դիագրամա 1. Պատկերը ըստ սեռի Դիագրամա 2. Պատկերը ըստ տարիքի 

Դիագրամի վերլուծությունից երևում է, որ տոկոսային մեծամասնությամբ իգա-

կան սեռը ավելի հաճախ է ունենում քնի խանգարում, քան արականը սեռը: Հարցա-

թերթիկի երկրորդ հարցով փորձեցինք պարզել հարցվողների տարիքային խումբը։ 

Հարցվողների 44,4%-ը մինչև 18 տարեկան են, 26,6%-ը՝ 26-ից բարձր տարեկան, 

22,6%-ը՝ 18–22 տարեկան, 6,8%-ը՝ 23–26 տարեկան ։ Ըստ հարցման արդյունքների քնի 

խանգարում նկատվել է մինչև 18 տարեկաների և 26-ից բարձր տարիքի անձանց մոտ: 

Դիագրամի երրորդ հարցով փորձել ենք պարզել հարցվողների կրթական ցենզը: 

Ըստ հարցման արդյունքների՝ 

• Քոլեջ 74,4% 

• բակալավր 13,5% 

• մագիստրոս 10,5% 

• ասպիրանտ 1,5% 

 

Դիագրամա 3. Կրթական աստիճանը 

Հարցաթերթի չորրորդ հարցը վերաբերվում էր այն հարցին, թե մեր մասնակից-

ները օրվա կտրվածքով քանի ժամ են քնում գիշերները: 

Դիագրամա 4. Հարցվողները քանի ժամ են քնում օրական 

Ըստ հարցման արդյունքների հարցվողների 63,2%-ը քնում են 6–8 ժամ, 19,5%-ը՝ 

4–6 ժամ, 15,8%-ը՝ քնում են 8 ժամից ավել, հարցվողների փոքր՝ 1,5 %-ը կազմել են 4 

ժամից պակաս քնողները: 

Այն հարցին, թե «Հետևում եք քնի որոշակի գրաֆիկին (նույն ժամին եք պառ-

կում կամ արթնանում», հարցվողների 67,7% պատասխանել է ոչ, չեն հետևում քնում են 

երբ օրգանիզմը դրա կարիքը ունի, իսկ 32,3% պատասխանել են այո, որ հետևում են 

իրենց քնի գրաֆիկին: Այն հարցին, թե «Հաճախ եք ունենում քնի դժվարություն» պա-

տասխանը հետևյալն էր՝ 39,8%-ը գնտում է, որ դժվարությունը կայանում է գիշերվա 

ընթացքում արթնանալու մեջ, հարցվողների 39,8%-ի՝մոտ քնի դժվարություն չկա, 

14,3%-ի՝մոտ դժվարությունը կապված է շուտ արթնանալու հետ, իսկ 6% մոտ դիտվել 

են մղձավանջներ։ Այն հարցին, թե «Արդյոք օրվա ընթացքում քնկոտ կամ հոգնած եք 

զգում, նույնիսկ երկար քնելուց հետո» հարցվողների 64,7% պատասխանել է այո, իսկ 

35,3%-ի պատասխանը ոչ է: Փորձել ենք պարզել նաև՝ ախտորոշվել է արդյոք քնի 

խանգարում 77,4%-ի մոտ չի ախտորոշվել, իսկ 22.6%-ի մոտ ախտորոշվել է: Փորձել 

ենք հարցում կատարել նաև, թե ինչ հաճախականությամբ են օգտագործում կոֆեին 

քնելուց առաջ: 

 

Դիագրամա 5. Կոֆեինի օգտագործման հաճախականությունը 

Հարցվողները նշել են՝ 54.1% երբեք չեն օգտագործում կոֆեին, 25.6% հազվադեպ 

է օգտագործում, հարցվողների 12% երբեմն, 6% հաճախ, 2,3% միշտ են օգտագործում: 

Եզրակացություն 

Կատարբած ուսումնասիրությունից երևում է, որ քնի խանգարումը ուղեղի 

աշխատանքի վրա զգալի ուշադրության է արժանացել վերջին տասնամյակների 

ընթացքում, և զգալի ապացույցներ կան, որ քունը նպաստում է զգոնության, տրամա-

դրության, կայուն ուշադրության և հիշողության ամրապնդմանը: Անբավարար քունը 

կապված է մի շարք անբարենպաստ առողջական վարքագծի և խանգարումների հետ 

բոլոր ուսումնասիրված տիրույթներում: Հերևաբար, քնի գնահատումը ընդհանուր 

բժշկական օգնության կարևոր բաղադրիչ է թվում: Ավելին, ընդհանուր բնակչության 

մոտ քնի ընդլայնված գնահատումը կարող է ավելի լավ հնարավորություն տալ հաս-

կանալու քնի խանգարման տարածվածությունը Հայաստանում և դրա բազմաթիվ հե-

տևանքները: 

Երախտագիտություն 

Հատուկ շնորակալություն ենք հայտնում Արարատի պետական բժշկական 

քոլեջի բուժքույրական գործ մասնագիտության երկրորդ կուրսի ուսանողուհի՝ Զոյա 

Հովհաննեսի Բալումյանին, այս հետազոտական աշխատանքում իր ակտիվ մասնա-

կցությունը ունենալու համար: 

